
BOSNA I HERCEGOVINA
FEDERACIJA BOSNE I HERCEGOVINE

VRHOVNI   SUD






FEDERACIJE BOSNE I HERCEGOVINE      

Broj: 70 0 U 008751 21 R                           

Sarajevo, 11.02.2021. godine
 
           



Vrhovni sud Federacije Bosne i Hercegovine u Sarajevu, u vijeću za upravne sporove sastavljenom od sudija Bajrović Aide, kao predsjednika vijeća, Ajanović-Selimović Amele i Babić Stanković Aleksandre, kao članova vijeća, te Išerić Lejle, kao zapisničara, odlučujući o prijedlogu Uprave za ... 1. S., za rješavanje negativnog sukoba nadležnosti između Uprave za ... 1 S. i Ministarstva za ... K.S., u upravnoj stvari inspekcijskog nadzora, na nejavnoj sjednici održanoj dana 11.02.2020. godine, donio je slijedeće: 

R J E Š E NJ E

Za rješavanje o žalbi KJU G.c.S. izjavljenoj protiv rješenja inspektora rada Inspektorata ... Uprave za ... 2. K.S., broj: UP-1-14-09-30-24987/20-09/05-003 od 06.10.2020. godine, nadležno je Ministarstvo za ...  K.S., pa se poništava zaključak istog nadležnog organa, broj: 13-04/2-30-1882/20 od 17.12.2020. godine.
O b r a z l o ž e n j e

Uprava za ... 1. S., dostavila je dana 12.01.2021. godine ovom sudu prijedlog za rješavanje negativnog sukoba nadležnosti između Uprava za ... 1. i Ministarstva za ... K.S., a povodom rješavanja o žalbi KJP G.c., S., izjavljenoj protiv rješenja inspektora rada Inspektorata ... Uprave za ... 2. S., broj: UP-1-14-09-30-24987/20-09/05-003 od 06.10.2020. godine.
Prema podacima iz spisa predmeta proizilazi da je navedenim rješenjem inspektora rada KJU G.c. S., upozorena da je obavezna prilikom zapošljavanja po konkursu da osigura da odluka o izboru postane konačna prije zaključivanja ugovora o radu sa izabranim kandidatom i da se upravna mjera iz tog rješenja primjenjuje danom prijema rješenja. Ovako je rješeno jer je prilikom inspekcijskog nadzora u navedenoj ustanovi utvrđeno da ista kao poslodovac, iako je zaprimila više prigovora na odluke o izboru kandidata po provedenom javnom oglasu za prijem zaposlenika, ne čekajući  da drugostepeni organ odluči po prigovorima, zaključila ugovore o radu sa izabranim kandidatima, čime je postupila suprotno odredbama člana 16. stav 5. Uredbe o postupku prijema u radni odnos u zavodima, agencijama, direkcijama i upravnim organizacijama, pravnim licima s javnim ovlaštenjima na teritoriji kantona, grada ili općine, u javnim ustanovama i javnim preduzećima čiji su osnivači kanton, grad ili općina, te u privrednim društvima u kojima kanton, grad ili općina učestvuju sa više od 50% ukupnog kapitala (“Službene novine Kantona Sarajevo”, br. 9/19 i 21/19)-u daljem tekstu Uredba.
Dalje slijedi da je KJU G.c. S., izjavila žalbu protiv navedenog prvostepenog rješenja Upravi za ... 1. (shodno pouci o pravnom lijeku datoj u prvostepenom rješenju), te da je Uprava za ... 1., uz akt od 01.12.2020. godine, dostavila predmetnu žalbu na nadležno rješavanje Ministarstvu za ... K.S., shodno članu 65. stav 4. Zakona o upravnom postupku. Ovo stoga što je u konkretnoj stvari vršen nadzor i kontrolisana primjena kantonalnog propisa, navedene Uredbe, na osnovu koje je donesena upravna mjera na koju se žalba odnosi, pa direktor Uprave za ...1. nije nadležan za rješavanje ove upravne stvari.

Zaključkom Ministarstva za ... K.S., broj: 13-04/2-30-1882/20 od 17.12.2020. godine, žalba KJU G.c. S., izjavljena protiv navedenog prvostepenog rješenja je odbačena zbog nenadležnosti za postupanje, shodno članu 65. stav 3. Zakona o upravnom postupku i predmet vraćen Upravi za ... 1. Ovako je rješeno jer postupak prijema u radni odnos spada u oblast radno-pravnih odnosa regulisanih federalnim Zakonom o radu ("Službene novine Federacije Bosne i Hercegovine", br. 26/16 i 89/18), da obaveza donošenja Uredbe proizilazi iz Zakona o radu, da Uredba reguliše radno-pravne odnose koji se tiču zapošljavanja radnika, pa navedeno ministarstvo nalazi da nema nadležnost za postupanje u postupcima iz radno-pravnih odnosa koji proizilaze iz Zakona o radu, pa tako ni nadležnost za odlučivanje u drugostepenom postupku po žalbi na navedeno prvostepeno rješenje.

Zaključkom Uprave za ... 1. S., žalba KJU G.c. S., izjavljena protiv navedenog prvostepenog rješenja je odbačena zbog nenadležnosti za postupanje, shodno članu 65. stav 3. Zakona o upravnom postupku, jer je navedeni organ utvrdio da nije nadležan za postupanje, te ostaje kod ranije zauzetog stava iz akta od 01.12.2020. godine, a da je Ministarstvo za ... K.S. stvarno nadležni organ za postupanje u konkretnoj stvari, a na što upućuju relevantne odredbe procesnih i materijalnih propisa na koje se pozvao u navedenom zaključku.  
Rješavajući o prijedlogu Uprave za ... 1. S., u skladu sa članom 28. stav 1. tačka 4. Zakona o upravnom postupku ("Službene novine Federacije Bosne i Hercegovine", br. 2/98 i 48/99) o izazvanom negativnom sukobu stvarne nadležnosti između Uprave za ... 1., S. i Ministarstva za ... K.S., za rješavanje o žalbi KJU G.c. S., izjavljenoj protiv navedenog rješenja inspektora rada od 06.10.2020. godine, u upravnoj stvari inspekcijskog nadzora, ovaj sud je odlučio kao u izreci rješenja iz slijedećih razloga:
Odredbom člana 20a. stav 4. Zakona o radu dato je ovlaštenje Vladi kantona da donese propis kojim će regulisati postupak prijema u radni odnos iz stava 2. tog člana (koji se vrši nakon provedene procedure obaveznog javnog oglašavanja za prijem u radni odnos) u zavodima, agencijama, direkcijama i upravnim organizacijama, pravnim licima s javnim ovlaštenjima na teritoriji kantona, grada ili općine, u javnim ustanovama i javnim preduzećima čiji su osnivači kantoni, grad ili općina, te u privrednim društvima u kojima kantoni, grad ili općina učestvuju sa više od 50% ukupnog kapitala.

Na osnovu datog zakonskog ovlaštenja Vlada K.S. je donijela navedenu Uredbu, kao poseban propis, kojom je regulisala postupak prijema u radni odnos u navedenim subjektima, a odredbama člana 18. Uredbe regulisano je da nadzor nad primjenom Uredbe vrši Ministarstvo za ... K.S. (stav 1.), te da inspekcijski nadzor nad primjenom Uredbe vrši Uprava za ... 2., putem inspekcije rada (stav 2.).
Odredbama člana 80. Zakona o inspekcijama Kantona Sarajevo (“Službene novine Kantona Sarajevo”, broj 2/17) je propisano da o žalbi na rješenje i zaključak kantonalnog inspektora koje je doneseno po kantonalnim propisima rješava nadležno kantonalno ministarstvo iz upravne oblasti na koju se odnosi inspekcijski nadzor (stav 1.), a da o žalbi na rješenje i zaključak kantonalnog inspektora koje je doneseno po propisima Bosne i Hercegovine ili federalnim propisima rješava direktor Federalne uprave ili federalni organ uprave iz odgovarajuće upravne oblasti.

Prema podacima iz spisa predmeta proizilazi da je u konkretnoj stvari kantonalni inspektor rada proveo postupak inspekcijskog nadzora kod KJU G.c. S. i donio prvostepeno rješenje o naloženoj upravnoj mjeri primjenom odredaba člana 18. stav 2. i člana 16. stav 5. navedene Uredbe (kojom je upravo regulisan postupak prijema u radni odnos i u javnim ustanovama), kao kantonalnog propisa, na koje odredbe se i pozvao u donesenom rješenju. Stoga je Ministarstvo za ... K.S. shodno članu 18. stav 1. Uredbe i članu 80. stav 1. Zakona o inspekcijama Kantona Sarajevo, nadležno da rješava o žalbi izjavljenoj protiv navedenog prvostepenog rješenja. 
Ne mogu se prihvati navodi iz zaključka Ministarstva za ... K.S. da se u konkretnoj stvari radilo o postupku iz radno-pravnih odnosa koji proizilaze iz federalnog Zakona o radu, pa da iz tih razloga navedeni organ nema ni nadležnost za odlučivanje u drugostepenom postupku po žalbi na navedeno prvostepeno rješenje. Ovo iz razloga što je kantonalni inspektor rada vršio inspekcijski nadzor nad primjenom navedene Uredbe, kao kantonalnog propisa (a ne nadzor nad primjenom bilo koje odredbe Zakona o radu) i to u okviru svoje nadležnosti propisane članom 18. stav 2. Uredbe, pa kako je prvostepeno rješenje doneseno primjenom odredbe člana 16. stav 5. Uredbe, to je Ministarstvo za ... K.S., koje vrši upravni nadzor nad primjenom Uredbe (član 18. stav 1. Uredbe), nadležno da u drugostepenom upravnom postupku odluči o žalbi izjavljenoj protiv navedenog prvostepenog rješenja kantonalnog inspektora rada. 
Iz navedenih razloga ovaj sud je, na osnovu člana 34. stav 2. Zakona o upravnom postupku, odredio da je Ministarstvo za ... K.S. nadležno da rješi o žalbi KJU G.c., S. izjavljenoj protiv rješenja inspektora rada Inspektorata ... Uprave za ... 2. S., broj: UP-1-14-09-30-24987/20-09/05-003 od 06.10.2020. godine, radi čega je poništio njegov zaključak, broj: 13-04/2-30-1882/20 od 17.12.2020. godine (kojim se oglasio nenadležnim za rješavanje o predmetnoj žalbi) i tom nadležnom organu dostavio spise upravnog predmeta na rješavanje.
      Zapisničar                                                                                       Predsjednik vijeća
 

  Išerić Lejla, s.r.





                Bajrović Aida, s.r.
